
ТАҚРИЗ

ба автореферати диссертатсияи Алҷуанӣ Султон Абдукарим дар мавзуи 
“Вижагиҳои забонии матнҳои сиёсии тарҷумашуда аз забони форсӣ ба 

забони арабӣ (бар асоси расонаҳои чмлу.ппалг С-ҷу'), ччлу.ВВС регаап (

^)” барои дарёфти дараҷаи илмии доктори фалсафа (РЬ.В) - доктор аз 
рӯйи ихтисоси 6В020900 - Шарқшиносӣ (6(1020901 - Забони форсӣ)

Имрӯз интиқоли мероси башарӣ бо роҳи тарҷума аз забоне ба 

забони дигар яке аз муҳимтарин василаҳои фароху устувор сохтани 
тамаддуни нави инсонӣ ба шумор меравад. Тарҷума дар замони муосир 
бар асари густариши ҳамкориҳову иртиботи миёни халқҳо аҳаммияти 

бештаре пайдо кардааст. Матнҳои сиёсӣ миёни анбуҳи маводе, ки ба 
тарҷума ниёз доранд, мавқеи хосро ишғол менамоянд. Диссертатсияи 
номзадии Алҷуанӣ Султон Абдукарим ба ҳамин мавзуи муҳимми 

забоншиносӣ бахшида шудааст.

Муаллиф мавзуъро ба се боб ва фаслҳо ҷудо карда, масоили 
дахлдори ҳар бобро бо низоми муайян ба риштаи таҳқиқ кашидааст. Дар 
боби аввали диссертатсия, ки “Асосҳои назарии тарҷума” унвон 
гирифтааст, муаллиф мавзуъҳои шинохти асосҳои назарии тарҷума, 
таърихчаи тарҷума, зуҳури тарҷума дар кишварҳои шарқӣ, шинохти 

дақиқи масоили матнҳои сиёсӣ, омӯзиши иртибототи сиёсиро, ки 

намунааш вазъи сиёсӣ, мавқеияти муаллиф, вижагиҳои дарку тасаввури 
матн аз ҷониби мухотабон мебошад, мавриди таҳлилу баррасии илмӣ 
қарор додааст.

Дар боби дуюми диссертатсия - “Мафҳуми «матни сиёсӣ» ва 

вижагиҳои он”, муҳаққиқ атрофи хусусиятҳои барҷастаи матнҳои сиёсӣ, 
нақши ин матнҳо миёни дигар анвои мутун, мушкилоти тарҷумаи 

ибораҳои рехтаву фразеологӣ ва дигар ҷанбаҳои тарҷумаи матнҳои 
сиёсӣ аз форсӣ ба арабӣ баҳсҳои ҷолиб доир намуда, хулосаҳои илмии 
мушаххас баровардааст.

Боби сеюми диссертатсия бо унвони “Таҳлили муқоисавии луғавӣ- 
грамматикии матнҳои тарҷумашуда аз форсӣ ба арабӣ” аз ду фасл иборат 
буда, диссертант дар фаслҳои боб шинохти тафовуту шабоҳатҳои 
матнҳои сиёсӣ дар забони форсӣ ва арабӣ, қиёси дақиқи матнҳоро дар 
заминаи ҷойгоҳи ҳиссаҳои нутқ ва дигар аносири забонӣ, махсусан 

мавқеи феъл ва ҷонишин дар ҷумлаҳои форсӣ ва арабӣ таҳлилу муқоиса 

намудааст.
Диссертант мақсад ва вазифаҳое, ки дар таҳқиқоти хеш дар пеши 

худ гузоштааст, хеле хуб ҳал карда, ба натиҷагириҳои тозаи илмӣ даст 

ёфтааст. Хулоса ва натиҷаҳои унвонҷӯ дар бандҳои мушаххас ҷамъбаст 

гардидаанд, ки вобаста ба бобу фаслҳои муайяни диссертатсия аз 27 банд 
иборат мебошанд.

Ба ҳамин тартиб, автореферати диссертатсия ва мақолаҳои 

чопнамудаи унвонҷӯ мазмун ва муҳтавои кори анҷомдодаи муаллифро 

ба пуррагӣ дар бар гирифта, тарзи нигориши он аз мустақилияти фикрӣ 
ва пажуҳишҳои илмии муаллиф дарак медиҳад. Ҷанбаҳои илмӣ, 
методологӣ, мантиқӣ ва имлоию услубии автореферат қавӣ буда, ба 

талабот ҷавобгӯ мебошанд.

Бо вуҷуди чунин арзишҳо, дар автореферати диссертатсия баъзе 
заъф ва норасоиҳои ҷузъӣ ба назар расиданд, ки ислоҳи онҳо ҳам арзиши 
диссертатсияро меафзояд ва ҳам барои пешниҳоди он ба доираи васеи 
аҳли илм мусоидат хоҳад намуд. Аз ҷумла:

1. Ба назари мо, боби якум нисбатан тул кашидааст, агар он кутоҳтар 
ва боби сеюм зиёдтар таҳқиқ мегардид, арзиши рисоларо меафзуд.

2. Ғалатҳои имлоӣ (саҳ. 4, 6, 9, 11, 13, 16, 23) дар баъзе саҳифаҳои 
автореферат намудор гашт, ки ислоҳи онҳо зарур хоҳад буд.

Бояд арз дошт, ки камбудиҳои манзуршуда ба ҳеҷ ваҷҳ арзиши 
илмии диссертатсияро коста намегардонанд, зеро муаллифи он 
вазифаҳои дар назди худ гузоштаро бомуваффақият ба анҷом 
расонидааст.

Фишурдаи рисола ва матолиби интишорнамудаи муаллиф, ки 

аксарашон дар маҷаллаҳои тақризшавандаи КОА-и назди Президенти 
Ҷумҳурии Тоҷикистон ба табъ расидаанд, асоси мундариҷаи 

диссертатсияро инъикос мекунанд.
Хулосаҳои мухтасари кори диссертатсионӣ, ки ба забонҳои тоҷикӣ, 

русӣ ва англисӣ дар охири автореферати диссертатсия оварда шудаанд, 
тибқи талаботи ҷории Комиссияи олии аттестатсионии назди 
Президенти Ҷумҳурии Тоҷикистон таҳия гардида, моҳияти илмии 
диссертатсияи мазкурро ба таври фишурда инъикос менамоянд.

Диссертатсияи илмии Алҷуанӣ Султон Абдукарим дар мавзуи 
“Вижагиҳои забонии матнҳои сиёсии тарҷумашуда аз забони форсӣ ба 

забони арабӣ (бар асоси расонаҳои \у\у\улгпалг (Бд4), ^мчу.ВВС регмап 

(сг^ сД)” таҳқиқоти комилан анҷомёфта буда, дар сатҳи хуби илмӣ 
таълиф шудааст. Диссертатсия бо муҳимият, навгониҳои илмӣ ва арзиши 

назариву амалиаш ба талаботи КОА-и назди Президенти ҶТ мувофиқ 
буда, муаллифи он барои дарёфти дараҷаи илмии доктори фалсафа 

(РКО) - доктор аз рӯйи ихтисоси 60020900 - Шарқшиносӣ (60020901 - 

Забони форсӣ) сазовор аст.

Муқарриз:
номзади илми филология, 
ходими пешбари илмии шуъбаи 
забони Институти забон ва адабиёти <7 л
ба номи Рӯдакии АМИТ т ■/
Тураев Бурҳониддин Бузургович ' ;; ? '

Суроға: 734025, Ҷумҳурии Тоҷикистон, 
шаҳри Душанбе, хиёбони Рӯдакӣ 21. 
Тел.: +992 111 555 750

«14» феврали соли 2023

Нарзиқулова Ҳ.
кадрҳои

Имзои Тураев Бурҳониддинро 
Нозири шуъбаи кадрҳои ИЗА•; 
ба номи Рӯдакии АМИТ Р

«14» феврали соли 2023

